
Umsögn KPMG Law ehf. um „frumvarp til laga um breytingu á erfðalögum og lögum um 
erfðafjárskatt (afhending fjármuna, skattleysi)“.

KPMG Law ehf. hefur kynnt sér framangreint frumvarp á þingskjali 1514 (969. mál) og sér ástæðu 
til að koma á framfæri eftirfarandi ábendingum.

í frumvarpinu er lagt til að hjón geti afhent sameiginlegum skylduerfingjum sínum, börnum sínum 
eða börnum fráfallinna barna sinna, til eignar allt að 10 milljónum króna á 10 ára tímabili án þess 
afhendingin teljist vera fyrirframgreiðsla arfs og án þess erfðafjárskattur skuli greiddur af hinu 
afhenta fé.

Óljóst er hvort 10 milljón króna hámarkinu er ætlað að taka til beggja hjóna eða hvors þeirra um sig 
og óljóst er hvort hámarkinu er ætlað að taka til hvers sameiginlegs barns hjónanna eða samanlagt 
til allra sameiginlegra barna þeirra. KPMG Law ehf. telur þörf á að orðalagi verði hagað þannig að 
allur vafi verði tekinn af í þeim efnum.

KPMG Law ehf. fær ekki séð rök fyrir því að mismuna gjafþegum (börnum) með þessum hætti eftir 
því hvort foreldrar þeirra eru í hjúskap eða ekki.

Verði frumvarpið óbreytt að lögum munu umrædd fjárframlög verða tekjuskattsskyld og jafnframt 
útsvarsskyld.

í 4. töluL A-liðar 7. gr. laga nr. 90/2003, um tekjuskatt, er kveðið á um að tekjuskattsskyldar séu 
beinar gjafir í peningum eða öðrum verðmætum, þar með talin afhending slíkra verðmæta í hendur 
nákominna ættingja, nema um fyrirframgreiðslu upp í arf sé að ræða. Undanskildar eru þó 
tækifærisgjafir, enda sé verðmæti þeirra ekki meira en almennt gerist um slíkar gjafir.

í 1. tölul. 28. gr. laga nr. 90/2003 er kveðið á um að ekki teljist til skattskyldra tekna eignaauki vegna 
arftöku, fyrirframgreiðslu arfs og dánargjafa, að því tilskyldu að erfðafjárskattur hafi verið greiddur.

Með því að skilgreina umrædda afhendingu fjár, frá foreldrum til barna, utan arfs og utan stofns til 
greiðslu erfðafjárskatts má Ijóst vera að ákvæði 1. tölul. 28. gr. laga nr. 90/2003 á ekki við um 
afhendingu fjárins og það mun því verða tekjuskattsskylt samkvæmt 4. töluL A-liðar 7. gr. sömu 
laga.

KPMG Law ehf. á íslandi er aðili aö alþjóðlegu neti KPMG, samtökum 
sjálfslæðra fyrirtækja sem aðild eiga aö KPMG International Cooperative 
(„KPMG International"), svissnesku samvinnufélagi.

Samkvæmt 1. mgr. 21. gr. laga nr. 4/1995, um tekjustofna sveitarfélaga, skal stofn til álagningar 
útsvars vera hinn sami og tekjuskattsstofn.

Verði nýrri málsgrein (3. mgr.) aukið við 29. gr. erfðalaga nr. 8/1962, eins og lagt er til, og standi 
vilji jafnframt til þess að undanþiggja fjárframlög samkvæmt henni tekjuskatti og útsvari er það unnt 
með þvÍ að auka málslið við 1. tölul. 28. gr. laga nr. 90/2003. Málsliðurinn gæti hljóðað: Ekki teljast 
heldur til tekna fjárframlög samkvæmt 3. mgr. 29. gr. erföalaga nr. 8/1962.

Virðingarfyllst,

KPMG Law ehf.


